                                     10 классым щек1уэк1 элективнэ курс
                                                              (сыхь.34)           
                                                     Зыубзыху тхыгъэ                 
            Адыгэбзэм и тхыдэр щ1эныгъэм тету джын хуей дисциплинэу щытщ. Адыгэ лъэпкъыр куэд щ1ауэ щы1эщ езым и ц1эрэ и бзэрэ и1эжу, лъэпкъым и тхыдэ и1эжу, ижь зэманым къыщ1эна тхыгъэ зэрыдимы1эм къыхэк1к1э бзэм и тхыдэр джа мыхъуауэ щытми.                                                                                             Бзэм и тхыдэр къыщыпхутэм деж къэлъытэн хуейщ дэтхэнэ бзэми и зыхъуэжык1э-зыужьык1эр. Абы зэрызихъуэжыр хуэму щытми, зехъуэж. Ауэ бзэ щы1эр к1уэду бзэщ1э къэхъуу щыткъым, ат1э бзэ щы1эм хуэмурэ зыгуэрхэр хок1, зэхъуэк1а мэхъу, зыгуэрхэр щ1эуэ къыхохьэ. Апхуэдэу зэхъуэк1ыныгъэ япэ зылъэ1эсыр словарнэ составыращ - псалъэхэращ - лексикэращ. Предмет гуэрыр ц1ыхухэм - обществам хэтхэм къыщамыгъэсэбэпыж щыхъум деж, абы и п1э нэгъуэщ1 предмет гуэр къиувэу, абы щыгъуэм жьым и ф1эщыгъэц1эр словарнэ составым хок1ыж, щ1эм и ф1эщыгъэц1эр бзэм къыхохьэ. А къэхъукъащ1эр (явленэр) лъэхъэнэхэм зэхуэмыдэу щы1энк1э хъунущ - зы лъэхъэнэ мык1ыхьым деж зэхъуэк1ыныгъэ нэхъ куэд къэхъуу, нэгъуэщ1 лъэхъэнэм (нэхъ зэман мымащ1эм) деж апхуэдиз зэхъуэк1ыныгъэ къэмыхъуу. Ар зэлъытар а лъэхъэнэм и к1уэц1к1э обществам зэрызиужь щ1ык1эр арщ. Псалъэм папщ1э, советскэ властым и илъэсхэм щы1ащ обществам и псэук1эм ину зыщихъуэжа - зыщиужьа. Апхуэдэу лексикэм псалъэщ1э 1эджэ къыхэхъуащ, гъащ1эм и лъэныкъуэ псоми епхауэ - экономикам, культурам, медицинам, народнэ образованием, щ1эныгъэм, н. Абы щыгъуэми псалъэ зыкъом бзэм хэк1уэдык1ыжащ, нэхъ мащ1э, къыхыхьэм нахъра, армыхъумэ бзэм и зыужьыныгъэ щы1энутэкъым, и п1эм итыну мыхъумэ (жьыр хак1ыу щ1эр къыхыхьами).
Апхуэдэ зэхъуэк1ыныгъэ-зыужьыныгъэ къыщохъур бзэм и лъэныкъуэ псоми - фонетикэми, грамматиками. Зэман мыжыжьэм зыбзэу щыта адыгэбзэмрэ адыгеибзэмрэ я фонетическэ системам, диалектхэм къыщыхъуа ик1и щи1а хъуа зэщхьэщык1ыныгъэм щолъагъу фонетикэми зэрызихъуэжыр.
Фонетикэм нэхърэ нэхъ хуэмыжущ грамматикэм зэхъуэк1ыныгъэ зэригъуэтыр. Адыгэбзэм и тхыдэр къэхутэн папщ1э, къэгъэсэбэпыпхъэу щытщ иджырей къэбэрдей- шэрджэсыбзэр, абы и диалектхэр (сыту жып1эмэ а бзэращ адыгэ лъэпкъым и бзэм зыужьыныгъэу къитауэ щытыр), адыгеибзэмрэ абы и диалектхэмрэ, а бзит1ым я лъапсэгъуу щыт абхъазыбзэр, абы и диалектхэр, абазэбзэр, убыхыбзэр. Абыхэм къыщызэтенауэ, яхъумауэ щытынк1э хъунущ езы бзэм (къэбэрдей-шэрджэсыбзэм) хэмытыж (макъ, псалъэ формэ) гуэрхэр. Абы ещхьу щытщ анамастикэр, топонимикэр, 1уэры1уатэр, пасэрей уэрэдхэр.
Бзэм и лъэныкъуэ псори историческэк1э зыхуэдэр псом нэхърэ нэхъыф1у къэзыгъэлъэгъуэну щытыр пасэрей бзэм и тхыгъэхэрт (письменнэ памятникхэрт). Ауэ, ди жагъуэ зэрыхъущи, иджыпстук1э къагъуэтауэ, къэхутауэ апхуэдэу адыгэбзэм и1э щы1экъым, адыгэхэм я пасэрей лъэпкъхэм ижьк1э у1эбэжмэ тхыгъэ я1ауэ и к1апэлъапэ дытехьэу, ди гур игъапхъэу щытми.
Пасэрей тхыгъэжъ иджык1э зэрыдимы1эм къыхэк1к1э адыгэхэр къызытек1ыжа лъэпкъхэм (племяхэм) я бзэр, адыгэхэм я бзэм и1а щытык1эр, абы зэрызихъуэжар  и тхыдэр къызэрытхутэну метод нэхъыщхьэу щытыр адрей бзэхэм елъытауэ - егъэпщаурэ, историческэк1э къэхутэнырщ - сравнительно-историческэ методырщ.
Лъэпкъым и тхыдэмрэ (историемрэ) а лъэпкъым и бзэм и тхыдэмрэ зэбгъэдэхып1э имы1эу зэпхащ. Адыгэхэр куэд щ1ауэ мэкъумэшым, 1эщ гъэхъуным, бжьэ гъэхъуным елэжьу зэрыщытыр 1упщ1 мэхъу абыхэм епха псалъэ, терминк1э бзэр зэрыкъулеймк1э. Адыгэхэм я культурэр, обрядхэр, диныр зыхуэдар лексикэм хэт псалъэхэм, терминхэм къыбжа1э. Нэгъуэщ1 лъэпкъхэу адыгэхэр динк1э, сатук1э, нэгъуэщ1к1э зэпыщ1ауэ, 1уэху зэхуа1эу зэрыщытахэр къыбощ1э адыгэбзэм къыхыхьа нэгъуэщ1ыбзэ псалъэмк1э. Апхуэдэхэщ грекыбзэ, урысыбзэ, хьэрыпыбзэ, тыркубзэ, иран/ персыбзэ псалъэхэр.
Лъэпкъым и тхыдэмрэ бзэм и тхыдэмрэ щытщ зыр зым дэ1эпыкъуу - лъэпкъым и тхыдэм къегъэсэбэп бзэм къигъэлъагъуэхэр (нэгъуэщ1 лъэпкъыбзэу къищтахэр). Бзэм и тхыдэм кърех лъэпкъым и тхыдэм "и1эхэр" - адыгэхэр зыпыщ1ауэ щыта лъэпкъхэр къещ1э, адыгэбзэм зи псалъэ хэтыну щытыр 1упщ1 мэхъу.

             Нэхъыщхьэу ягъуэтын хуей щIэныгъэхэмрэ есэныгъэхэмрэ
 Еджак1уэхэм ящ1эн хуейщ:
        Адыгэхэр къызытекхъу1ар
· Пасэрей адыгэхэм я племиехэр къызэрыхъуар;
· Ахэр къызытек1а лъэпкъым ижь зэманым тхыгъэ я1а (ямы1ам) и 1уэхук1эр;
Лексикэмк1э
· Семантическэ гупхэр;
· Абхъаз – адыгэбзэхэм зэдай лексикэр;
· Нэгъуэщ1ыбзэм щыщу адыгэбзэхэм къащта лексикэр;
· Омонимхэр, антонимхэр,синонимхэр;
Фонетикэмк1э
· Макъзешэхэм я тхыдэр;
· Макъ дэк1уашэхэм я тхыдэр;
· Удэренэм и тхыдэр;
· Морфемэм и зэхэтык1эр;
Морфологиемк1э
· Щы1эц1эм и тхыдэр;
· Ц1эпапщ1эм и тхыдэр;
· Бжыгъэц1эхэм я тхыдэр;
· Плъыфэц1эм и тхыдэр;
· Глаголым и тхыдэр;
· Причастием и тхыдэр;
· Деепричастием и тхыдэр;
· Наречием и тхыдэр;
· Зи щхьэ хущымыт псалъэ лъэпкъыгъуэхэм я тхыдэр;
Синтаксисымк1э
· Псалъэ зэпхахэм я тхыдэр;
· Псалъэухахэм я тхыдэр;
· Псалъэухам и пкъыгъуэхэм я тхыдэр;
· XVIII-XIX-нэ л1эщ1ыгъуэхэм адыгэбзэм фонетикэ, морфологие и лъэныкъуэк1э къыщыхъуа зэхъуэк1ыныгъэ-зыужьныгъэхэр;
Еджак1уэхэм яхузэф1эк1ын хуейщ:
· Пасэрей адыгэхэм я племиехэр къызэрыхъуар къахутэфу;
· Ахэр къызытек1а лъэпкъым ижь зэманым тхыгъэ я1а (ямы1ар) зэхагъэк1ыфу;
Бзэм зегъэужьынымкIэ:
хэкIыпIитI-щы къагъэсэбэпурэ доклад гъэхьэзырын икIи щIын;
статья иным и тезис е конспект тхын;
езым къыхаха темэм теухуа сочиненэ тхын. Сочиненэр егъэфIэкIуэн.

	№/n
	Темэр
	Сыхьэт бжыгъэр
	Щек1уэк1ыну зэманыр

	1.
	Хэзыгъэгъуазэ.
	1
	

	2.
	Адыгэхэр къызытехъук1ар
	1
	

	3.
	Лексикэ.Семантическэ гупхэр.
	1
	

	4.
	Абхъазыбзэ-адыгэбзэхэм зэдай лексикэ.
	1
	

	5.
	Адыгэбзэхэм зэдай лексикэ.
	1
	

	6.
	Нэгъуэщ1ыбзэм щыщу адыгэбзэхэм къащта лексикэр.
	1
	

	7.
	Фонетикэ. Макъзешэхэр къызэрыхъуар.
	1
	

	8.
	Макъ дэк1уашэхэм я тхыдэ.
	1
	

	9.
	Макъ дэк1уашэ зэбгъэдэтхэм я тхыдэ.
	1
	

	10.
	Ударенэм и тхыдэ.
	1
	

	11.
	Морфемэм и зэхэтык1эр.
	1
	

	12.
	Пасэрей (псалъэ лъабжьэм щыщ хъужа) аффиксхэр.
	1
	

	13.
	Морфологие.Псалъэ лъэпкъыгъуэхэр историческэк1э зэрызэф1эувахэр. 
	1
	

	14.
	Щы1эц1эхэр.
	1
	

	15.
	Ц1эпапщ1эхэр.
	1
	

	17.
	Бжыгъэц1эхэм я тхыдэ.
	1
	

	18.
	Плъыфэц1э.
	1
	

	19.
	Глагол.
	1
	

	20.
	Динамическэ, статистическэ глаголхэр.
	1
	

	21.
	Глаголхэм я къэхъук1э нэхъыщхьэхэр.
	1
	

	22.
	Причастие.
	1
	

	23.
	Деепричастие.
	1
	

	24.
	Наречие.
	1
	

	25.
	Зи щхьэ хущымыт псалъэ лъэпкъыгъуэхэр.
	1
	

	26.
	Синтаксис. Псалъэ зэпха.
	1
	

	27.
	Псалъэуха. Псалъэухам и пкъыгъуэхэр.
	1
	

	28.
	Щхьэ мыбелджылы зи1э псалъэуха.
	1
	

	29.
	Щхьэ зимы1э псалъэухам и тхыдэ.
	1
	

	30.
	Адыгэ тхыдэр XVII-XIX-нэ л1эщ1ыгъуэхэм.
	1
	

	31.
	Нэгумэ Шорэ и алфавитхэр.
	1
	

	32.
	Бырсей  Умар и алфавитыр.
	1
	

	33.
	П.К.Услар, Хьэт1охъущокъуэ Къазий сымэ я алфавитыр.
	1
	

	34.
	Иджырей  адыгэбзэ алфавитым и зэхэлъык1эр.
	1

